ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

487. fundur byggðarráðs Húnaþings vestra haldinn mánudaginn 23. apríl 2007 kl. 10:00 á skrifstofu sveitarstjóra, Félagsheimilinu Hvammstanga.

Dagskrá:

1. Viðræður við forstöðumann tæknideildar.

2. Viðræður við Björn Traustason o.fl. v/ Laugarbakkaskóla.

3. Bréf Siglingastofnunar.

4. Aðalfundarboð Forsvars ehf.

5. Umsóknir um starf Íþrótta- og tómstundafulltrúa.

6. Starfsmannamál.

7. Tillaga um innkaupareglur Húnaþings vestra.

8. Hamarsbúð – viðbygging.

Afgreiðslur:

1. Ólafur H. Stefánsson, forstöðumaður tæknideildar er mættur til viðræðna við byggðarráð. Rætt um bæjarmerkingar í dreifbýli. Samþykkt að ljúka bæjarmerkingum við þjóðveg 1 í Húnaþingi vestra. Forstöðumaður tæknideildar og sveitarstjóri greindu frá viðræðum við verktaka á urðunar svæði. Farið yfir teikningar að innanhússkipulagi að skrifstofum sveitarfélagsins að Hvammstangabraut 5. Samþykkt að kostnaðaráætlun verði unnin á grundvelli teikningar sem fram var lögð með þó fyrirvara um stækkun kaffistofu. Samþykkt að sækja um byggingarleyfi fyrir breytingum á húsnæðinu.
2. Björn Traustason er mættur til fundarins og gerði hann grein fyrir erindi áhugaaðila um að koma á nýrri atvinnustarfsemi í húsnæði Laugarbakkaskóla. Byggðarráð tekur jákvætt í hugmynd um stofnun einkahlutafélags sem hefði það hlutverk að leita slíkra leiða og mögulegra fjárfesta. Samþykkt að vísa erindinu til afgreiðslu sveitarstjórnar.
3. Fram lagt bréf Siglingastofnunar. Gerð er grein fyrir framkvæmdum við sjóvarnir við Hamarsrétt og Hamarsbúð á Vatnsnesi. Hlutur Húnaþings vestra er áætlaður alls kr. 1,6 millj. Byggðarráð tekur undir framkomnar ábendingar frá landeigendum og samþykkir umræddar framkvæmdir með því fororði.
4. Fram lagt aðalfundarboð Forsvars ehf. Fundurinn verður haldinn fimmtudaginn 26. apríl nk. kl. 16:00 að Höfðabraut 6 á Hvammstanga. Sveitarstjóri verði fulltrúi sveitarfélagsins á fundinum og formaður byggðarráðs til vara.

5. Sveitarstjóri lagði fram umsóknir um starf íþrótta- og tómstundafulltrúa. Sjö umsóknir bárust um starfið. Byggðarráð samþykkir að leita ráðgjafar um ráðningu í starfið.
6. Starfsmannamál. Sveitarstjóri lagði fram til upplýsingar yfirlit um rekstrar hagræðingu sem náðst hefur fram í kjölfar tillagna starfshóps um stefnumótun í tækni- og umhverfismálum Húnaþings vestra. Umtalsverð rekstrar hagræðing hefur náðst með breytingu á bakvaktafyrirkomulagi og starfsmannaskipulagi áhaldahúss, hafnar og slökkviliðs. Byggðarráð felur sveitarstjóra að auglýsa starf umhverfis og garðyrkjustjóra laust til umsóknar með umsóknarfresti til 4. maí nk.

7. Fram lögð tillaga um innkaupareglur Húnaþings vestra. Byggðarráð samþykkir að vísa tillögu að innkaupareglum til umsagnar forstöðumanna sveitarfélagsins og til afgreiðslu sveitarstjórnar.

8. Byggðarráð samþykkir að láta teikna/hanna viðbyggingu við Hamarsbúð, sveitarstjóra og formanni byggðarráðs falið að ræða við Húsfreyjurnar á Vatnsnesi um fjármögnun viðbyggingarinnar. Erindi húsfreyjanna að öðru leyti vísað til gerðar fjárhagsáætlunar ársins 2008. Heimir Ágústsson lýsir yfir óánægju sinni með afgreiðslu meirihlutans á erindi Húsfreyjanna á Vatnsnesi. Það að viðbyggingin skuli ekki vera inná fjárhagsáætlun ársins telur hann ekki nægilega ástæðu þessarar afgreiðslu. Oddur Sigurðarson tekur undir bókun Heimis.
Samþykkt að taka á dagskrá:
9. Sveitarstjóri greindi frá upplýsingum er honum var falið að afla frá Landbúnaðarráðuneytinu vegna beiðni þess um staðfestingu á fyrirhuguðum landskiptum á ríkisjörðinni Svarðbæli. Byggðarráð samþykkir að vísa erindinu til umsagnar skipulags- og umhverfisráðs.
10. Fram lagt aðalfundarboð Farskólans – miðstöðvar símenntunar á Norðurlandi vestra. Fundurinn verður haldinn á Sauðárkróki 3. maí nk. kl. 10:30.

Fundargerð upplesin og samþykkt.




Fundi slitið kl. 13:30

Heimir Ágústsson(sign.),


Skúli Þórðarson(sign.),
Guðný Helga Björnsdóttir(sign.),

Elín R. Líndal(sign.).
Áheyrnarfulltrúi:

Oddur Sigurðarson(sign.).
